
QORTI KOSTITUZZIJONALI

IMRALLFIN

ONOR. IMHALLEF GIANNINO CARUANA DEMAJO
AGENT PRESIDENT

ONOR. IMHALLEF TONIO MALLIA
ONOR. IMHALLEF ANTHONY ELLUL

Seduta ta’ nhar il-Hamis, 11 Mejju, 2023.

Numru 1

Rikors kostituzzjonali numru 565/2021/1 AF

Yorgen Fenech
V.

Avukat Generali u Avukat tal-Istat

1. Dan huwa appell tal-attur minn sentenza moghtija fit-30 ta’ Novembru
2022 mill-Prim’Awla tal-Qorti fil-kompetenza kostituzzjonali li, wara li
lagghet |-e¢¢cezzjonijiet tal-konvenuti ¢ahdet it-talbiet tal-attur ghal rimedju
ghal dak illi huwa jqis illi kien ksur tal-jedd tieghu ghal smigh xieraq
imhares tant l-art. 39 tal-Kostituzzjoni ta’ [“il-Kostituzzjoni”] u l-art. 6 tal-
Konvenzjoni Ewropea ghall-Protezzjoni tad-Drittijiet tal-Bniedem u tal-

Libertajiet Fundamentali [“il-Konvenzjoni”]. Il-fatti relevanti huma dawn:

2. L-attur huwa mixli b’reati tant il-Kodic¢i Kriminali u tressaq quddiem il-Qorti
Kriminali wara illi nhareg att tal-akkuza. Gara illi I-imhallef li kien jippres-
jedi dik il-qorti astjena u ghalhekk kellha ssir surroga ta’ mhallef iehor

minflok.

3. Dwar Kkif issir surroga l-art. 11(4) tal-Kodi¢i ta’ Organizzazzjoni u

Proc¢edura Civili ighid hekk:

»11. (4) Kull meta xi mhallef, hlief il-Prim Imhallef, ikun rikuzat jew
xort’ohra legalment impedut, il-Prim Imhallef ghandu jassenja mhallef
iehor biex jienu konjizzjoni tal-kawza:«

4. L-art. 101A(13) tal-Kostituzzjoni mbaghad ighid hekk:

»101A. (13) Is-setghat tal-President taht kull ligi dwar is-surroga tal-
imhallfin u I-magistrati u dwar it-tgassim ta’ dmirijiet tal-imhallfin u |-
magistrati ghandhom ikunu ezeréitati fuq ir-rakkomandazzjoni tal-Prim
Imhallef:«

5. Il-Prim Imhallef ghamel ir-rakkomandazzjoni tieghu ghas-surroga tal-
Imhallef Edwina Grima u din ir-rakkomandazzjoni ghal xi raguni ntbaghtet
fid-19 t‘Awissu 2021 mill-agent registratur tal-grati kriminali lill-Avukat

Generali b’'nota li tghid hekk:

»The Chief Justice’s recommendation is being referred for your kind
legal vetting and onwards transmission to the Minister for Justice and
Governance.«

6. FI-20 t'Awissu 2021 I-Avukat Generali ghadda d-dokument lill-Ministru tal-

Gustizzja b’nota li tghid hekk:

»Recommendation by the Chief Justice is hereby being referred.
Subject to your approval, you may wish to advise H.E. the President
accordingly.«

7. ll-ministru mbaghad fil-21 t' Awissu 2021 ghadda d-dokument lill-President

ta’ Malta b’nota li tghid hekk:

»Your Excellency is respectfully advised to approve duties as detailed
at Red 1«

8. Fit-23 tAwissu 2021 il-President ta’ Malta iddikjara hekk:

»Approved and signed as advised by the Minister for Justice and
Governance in minute above.«

9. L-attur ighid illi:

». . ...hjja ingustizzja gravi u kontra kull sens ta’ smigh xieraq li |-
prosekutur tar-repubblika I-Avukat Generali (li huwa I-persuna li hareg
l-att tal-akkuza kontra r-rikorrent) ippartecipa direttament jew indiretta-
ment fix-xelta tal-Onor. Imhallef Edwina Grima ... ... ... F’'dawn i¢-
¢irkostanzi, l-esponent ma ghandu ebda serenita fl-ghazla tal-Onor.
Imhallef Edwina Grima kemme-il darba dan sar bl-intervent kemm dirett
kif ukoll indirett tal-Avukat Generali ... ... ... «

10. Ighid ukoll illi:

Mo I-Qorti tal-Appell Kriminali (Sede Superjuri) ser tigi zvestita
mill-iktar rapprezentant taghha li tista’ taghti kontribut ta’ natura ta’ ligi
u pro¢edura penali u tigi sostitwita b'imhallef li ... bilfors mhu ser ikollu
ebda esperjenza fix-xoghol tal-Qorti Kriminali.«

11. Billi deherlu li dan kollu huwa bi ksur tal-jedd tieghu ghal smigh xieraq, |-

attur fetah din il-kawza u talab illi I-gorti:

»1. tiddikjara li bil-fatt li fl-ghazla tal-Imhallef Edwina Grima li ser
tippresjedi 1-g0ri ippartecipa I-Avukat Generali gew lezi d-drittijiet
fundamentali tal-esponenti ghal smigh xieraq u dan bi ksur tal-artikolu
39 tal-Kostituzzjoni ta’ Malta u Il-artikolu 6 tal-Konvenzjoni Ewropea
tad-Drittijiet tal-Bniedem;

»2. subordinatament tiddikjara li, bis-surroga tal-Imhallef Edwina
Grima fil-Qorti Kriminali, il-Qorti tal-Appell Kriminali (Sede Superjuri)
ser tigi zvestita minn I-iktar gudikant anzjan illi tista’ taghti kontribut ta’
natura ta’ ligi u pro¢edura penali u dan bi ksur tal-artikolu 39 tal-
Kostituzzjoni ta’ Malta u l-artikolu 6 tal-Konvenzjoni Ewropea tad-
Drittijiet tal-Bniedem;

»3. takkorda dawk ir-rimedji kollha xierqa u effettivi fi¢c-cirkostanzi,
fosthom li tordna li I-Onor. Imhallef Edwina Grima tastjeni minn li
tkompli tiehu konjizzjoni tal-kawza fl-ismijiet ir-Repubblika ta’ Malta v.
Yorgen Fenech (att tal-akkuza 17/2021).«

12. ll-konvenuti wiegbu hekk, inter alia:

Merr een eas l-esponent Avukat Generali ... qgieghda kategorikament
tichad li hija kienet involuta, direttament jew indirettament, fl-assen-
jazzjoni tal-kawza Ir-Repubblika ta’ Malta v. Yorgen Fenech lill-Onor.
Imhallef Edwina Grima. It-tgassim u l|-assenjazzjoni tal-kawzi huwa
regolat bl-artikolu 11(4) tal-Kodiéi ta’ Organizazzjoni u Proc¢eduri Civili,
......... Fil-kaz odjern, I-Onorevoli Prim Imhallef Mark Chetcuti rrako-
mmanda lill-Ec¢c¢ellenza Tieghu I-President ta’ Malta li jinnomina lill-
Onor. Imhallef Edwina Grima biex tiehu konjizzjoni tal-kawza kriminali
in kwistjoni minflok 1-Onor. Imhallef Aaron Bugeja. Din in-nomina
nghatat fid-19 ta’ Awwissu 2021. L-Avukat Generali kien limitalment
involut, strettament u unikament sabiex ir-rakkomandazzjoni tal-Onor.
Prim Imhallef tigi riferuta u trasmessa lill-Ministru tal-Gustizzja u
Governanza, u dan sabiex eventalment I-Ec¢cellenza Tieghu I[-Pre-
sident ta” Malta japprova u jiffirma n-nomina tal-Onor. Imhallef Edwina
Grima. ll-firma tal-Avukat Generali fuq id-dokument esebit hija biss
formalita i tirrigwarda kwistjoni purament amministrattiva u mhux
sostantiva. L-Avukat Generali rriferiet biss ir-rakommandazzjoni tal-
Prim Imhallef lill-Ministru tal-Gustizzja u ¢ertament li n-nomina tal-
Onor. Imhallef Edwina Grima ma saritx mill-Avukat Generali u langas
ma kellha xi forma ta’ voce in capitolo dwar din I-ghazla.

13. L-ewwel qorti iddecidiet hekk:

»1. tichad l-eccezzjonijiet kollha li jirrigwardaw li-ntempestivita tal-
azzjoni u tilga’ I-bgija tal-e¢cezzjonijiet;

»2. tichad it-talbiet kollha kif dedotti;

»3. tordna lill-attur ihallas I-ispejjez kollha ta’ dawn il-pro¢eduri.«

14. Ir-ragunijiet li wasslu lill-ewwel qorti ghal din id-decizjoni, safejn relevanti

ghall-ghanijiet tal-appell, gew imfissra hekk fis-sentenza appellata:

»Fis-sostanza, l-ilmenti tar-rikorrenti li allegatament wasslu ghal lezjoni
tad-dritt tieghu ghal smigh xieraq kif imhares bl-artikolu 39 tal-
Kostituzzjoni u l-artikolu 6 tal-Konvenzjoni huma essenzjalment tnejn:

»1. il-partecipazzjoni tal-Avukat Generali fil-process tan-nomina
tal-Onor. Imhallef Edwina Grima sabiex din tippresjedi I-guri
kontra Yorgen Fenech;

»2. bis-surroga tal-Onor. Imhallef Grima fil-Qorti Kriminali, il-
Qorti tal-Appell Kriminali (Sede Superjuri) sejra tigi zvestita
minn |-aktar gudikant anzjan illi tista’ taghti kontribut ta’
natura ta’ ligi u pro¢edura penali.

»Mill-provi, senjatament mix-xhieda moghtija mir-Registratur tal-Qrati
Civili u Kriminali, jirrizulta illi I-prassi hija dik illi n-nomina tintbaghat
ghand I-Avukat Generali ghall-firma taghha u huwa biss wara li
tinkiseb dik il-firma illi n-nomina tigi trasmessa lill-Ministru ghall-
Gustizzja gabel ma finalment tghaddi ghand il-President tar-Re-

pubblika. Hija ZzZiedet tghid illi fdan il-pro¢ess “Kull firma hija
essenzjali”.

»Minn qari tal-inkartament proc¢esswali u minn gqari tan-nota ta’
sottomissjonijiet finali tal-attur huwa evidenti illi I-gist tal-ilment tal-attur
huwa fis-sens illi qua prosekutur I-Avukat Generali jikkwalifika bhala
parti interessata fil-pro¢eduri. Jghid ghalhekk illi bhala parti interessata
u bhala parti li gieghda titlob kundanna ta’ ghomor il-habs, I-Avukat
Generali ma kellu gatt ikun involut, direttament jew indirettament fil-
process tan-nomina. L-attur jakkampa wkoll fug il-principju illi justice
must not only be done but must be seen to be done. Jargumenta illi
f'dan il-kaz il-process illi gie segwit ifalli mit-test oggettiv ghaliex I-
intervent tal-Avukat Generali fil-process ma jhallix fl-attur is-serhan il-
mohh |i |-ghazla tal-imhallef |i ser tippresjedi |-guri kienet wahda
imparzjali u li din I-ghazla ma saritx b’motivazzjoni ulterjuri.

»Fin-nota ta’ sottomissjonijiet tieghu l-attur jakkampa wkoll fug dak li
jirrizulta mir-rapport tal-Kummissjoni Venezja fejn b'referenza ghall-
irwol tal-Avukat Generali fil-kumitat ghall-hatra tal-gudikatura jinghad
hekk:

»“The double role of the Attorney General as advisor of the
Government and as prosecutor is problematic.”

»Dan inghad fkuntest fejn I-irwol tal-Avukat Generali qua membru tal-
imsemmi bord u qua prosekutur jista’ jnissel I-impressjoni illi hemm
kunflitt ta’ interess. L-attur igabbel din is-sitwazzjoni ma’ dik fil-pro¢ess
ghan-nomina tal-imhallef li sejra tippresjedi I-guri u jghid illi, anki fdan
il-kaz, I-irwol tal-Avukat Generali fil-pro¢ess tan-nomina u l-irwol tieghu
bhala prosekutur jistghu jaghtu I-impressjoni ta’ kunflitt. L-attur ikompli
jirreferi ghar-rakkomandazzjonijiet li saru mill-Kummissjoni Venezja
liema rakkomandazzjonijiet wasslu ghal separazzjoni tal-poteri tal-
Avukat Generali b’tant illi s-sitwazzjoni llum hija tali li I-Avukat Generali
jinsab ikopri rwol ta’ prosekutur waqt illi I-Avukat tal-Istat gieghed
jirrivesti |-irwol ta’ konsulent tal-Istat. Jghid ghalhekk illi din is-
separazzjoni tal-poteri ghandha tapplika across the board u kull meta
jkun mehtieg rwol konsultattiv jew ta’ rubber stamping, tali rwol
ghandu jigi rikopert mill-Avukat tal-Istat.

e e il il-fattur determinati ghall-ezerc¢izzju li trid taghmel il-qorti
mhuwiex dak illi jemmen l-attur izda jekk il-biza’ tieghu hijiex legittima
u oggettivament gustifikata. L-attur jaghmilha ¢ara fin-nota ta’ sotto-
mossijonijiet tieghu i I-biza’ tieghu hija wahda oggettiva u mhux
soggettiva fis-sens illi tolgot il-persuna tal-imhallef. Fi ftit kliem I-ilment
tal-attur huwa dirett lejl il-livell ta’ kunfidenza fil-grati u s-serhan il-
mohh li I-qgorti sejra tiddeciedi b’'imparzjalita. ll-fulcrum tal-ilment huwa
l-apparenza u cioé l-impressjoni li tinghata bil-fatt li I-Avukat Generali
gua prosekutur kien b’xi mod involut fin-nomina. L-attur jakkampa fuq
il-prin€ipju: justice must not only be done but must be seen to be
done.

»Wara li gieset bir-reqga I-argumentazzjoni tal-attur u I-motivazzjoni li
wasslitu jistitwixxi |I-proceduri odjerni, il-gorti ma tistax ma tosservax |-
inkongruwenza kbira fl-argumentazzjoni tal-attur. L-ilment tal-attur
huwa essenzjalment maqsum fzewg partijiet. Minn lat gieghed
jargumenta li m’ghandux is-serhan tal-mohh dwar |-imparzjalita tal-
Onor. Imhallef Grima stante I|-fatt illi I-Avukat Generali kien involut fil-

process tan-nomina taghha. Mill-banda |-ohra pero gieghed jishaq li
bil-fatt li I-lmhallef Grima sejra tippresjedi |-guri din mhijiex ser tkun
tista’ tippresjedi I-Qorti tal-Appell fkaz illi jsir appell mill-guri. ll-qorti
hija perplessa b’din |I-argumentazzjoni li tqis monka minn kull sens ta’
logika. Kif jista’ l-attur minn banda jiddubita -limparzjalita tal-imhallef i
gieghda tippresjedi |-guri u fl-istess waqt jishaq bis-sahha i din
ghandha eventwalment tisma’ l-appell? Il-logika tiddetta li jew I-attur
ghandu fiduéja fl-imhallef inkella m’ghandux u huwa proprju b’din il-
motivazzjoni li tgis lilmenti tal-attur bhala kontrapposti wiehed ghall-
iehor. Dan minbarra I-fatt li I-ewwel ilment tal-attur jikkontrasta bil-kbir
mal-komportament tieghu fil-kuntest tal-pro¢ess kriminali. Irid ta’
bilhaqq jigi senjalat li, waqt li fil-kors tal-process kriminali I-attur
intavola rikors ghar-rikuza tal-Onor. Imhallef Grima, fl-ewwel udjenza
relattiva ghall-proceduri kriminali Fenech iddikjara li kellu fiduc¢ja shiha
fl-imhallef sedenti u sahansitra ddikjara li ma kellu ebda oggezzjoni li
dik I-istess gorti kif komposta tkompli bis-smigh tal-kawza. Fil-fatt, mill-
atti jirrizulta li dawk il-pro¢eduri bagghu ghaddejjin, mhux talli hekk,
talli I-partijiet trattaw fit-tul I-ec¢ezzjonijiet preliminari kollha mgangla
fdawk il-proc¢eduri u sahansitra irregistraw gbil li dik il-qorti setghet
tghaddi ghas-sentenza taghha fir-rigward tal-istess ec¢¢ezzjonijiet. II-
gorti tirribadixxi illi ma jaghmel assolutament ebda sens li I-attur li
gieghed jghid li jiddubita I-imparzjalita tal-Onor. Imhallef Grima fl-istess
waqt jiddikjara li ghandu fidu¢ja fiha u jaghti |-barka tieghu ghat-
tkomplija tas-smigh tal-proceduri u sahansitra ghall-ghoti ta’ decizjoni
dwar I-e¢cezzjonijiet preliminari.

»Wagqt illi I-attur ghandu kull dritt illi jfassal il-hsibijiet tieghu u li jressaq
id-dubji tieghu ’il quddiem ghall-kjarifika jekk ikun il-kaz, fl-istess waqt
ma jistax l-attur jippretendi li dak li jahseb u li jghid huwa necess-
arjament fatt li I-gudikant irid tabilhaqq joqghod fuqu. Il-ligi tal-evidenza
taghmel tajjeb ghall-fatt li kulhadd jahseb li ghandu ragun hu u huwa
propriu ghalhekk illi I-gorti ghandha tosserva r-regoli tal-evidenza
skrupolozament ... ... ...

»Hija |-fehma tal-qorti li I-konvenut ma gabx provi sabiex jezonera
ruhu mill-piz li jinkombi fuqu li juri ghall-konvin¢iment tal-qorti illi I-
allegazzjoni sejrissima tieghu dwar I-imparzjalita tal-Onor. Imhallef
Edwina Grima hija tassew fondata. In materja ta’ piz tal-prova, ir-
regola komunement imhaddna mill-grati hija fis-sens illi I-parti li tallega
fatt ghandha fugha l-oneru illi tipprova l-ezistenza tieghu altrimenti
jsegwi l-principju illi actor[e] non probante reus absolvitur. ... ... ..
F’dan il-kaz, trattandosi ta’ pro¢eduri kostituzzjonali, bhal fil-kaz ta
proceduri ¢ivili, il-prova li trid issir ghall-konvin¢iment tal-gudikant hija
dik fuq bazi ta’ probabbilita li I-fatt hu pruvat kif allegat. ... ... ...

»F’dan il-kaz il-gorti ssib illi minkejja I-allegazzjonijiet sejrissimi posti
mill-attur, tali allegazzjonijiet ma jirrizultawx ippruvati. L-attur nagas
milli jissostanzja |-biza’ tieghu dwar I-imparzjalita tal-qorti billi, ghal-
kemm allega xi tip ta’ mala fede da parti tal-Avukat Generali, ma
pprovox ghas-sodisfazzjoni tal-gorti li I-Avukat Generali kellu rwol attiv
fin-nomina. Dak li jirrizulta hu li I-Avukat Generali kienet biss
messaggier fil-process ghaliex, ghalkemm il-firma taghha kienet
mehtiega sabiex jitkompla I|-pro¢ess tan-nomina, din il-firma kienet
biss formalita. Minn imkien ma jirrizulta li I-Avukat Generali gie
kkonsultat gabel saret in-nomina. Ghall-kuntrajru jidher ¢ar ghal din il-
gorti li n-nomina saret mill-Onor. Prim Imhallef wahdu u skont il-
procedura stabbilita fil-ligi. Bil-fatt li I-process tan-nomina jirrikjedi I-

firma tal-Avukat Generali ma jfissirx li dan kellu I-jedd jaghti I-opinjoni
tieghu fxi waqt ta’ dak il-proc¢ess. lI-fatti kif jirrizultaw juru li I-Avukat
Generali gie mghoddi n-nomina a fatto compiuto biex sempli¢ement
jaghmilha ta’ messaggier u jittrasmetti d-dokument ulterjorment. F’dan
il-kuntest il-qorti ma tistax ma tosservax l-inkoststenza fl-attur fejn
wagt illi gieghed jattakka I-irwol tal-Avukat Generali f'dak il-process,
mhuwiex jattakka l-involviment tal-Ministru ghall-Gustizzja. Bir-raguna-
ment tal-attur li ghandha ssaltan is-separazzjoni tal-poteri u li I-involvi-
ment tal-Avukat Generali jista’ jittrasmetti messagg hazin u jispira
nuqqas ta’ fidu¢ja fil-process, allura anki I-involviment tal-ministru jista’
jgangal l-istess suspett u jimmina I-fiducja fil-process gudizzjarju. Dan
perd ma jidhirx illi jinkwieta lill-attur u langas ma jidher li johloglu xi
pregudizzju. ll-gorti grat il-kummenti i |-attur fin-nota tieghu ghadda en
passant dwar |-involviment tal-ministru; biss langas hawn ma jidher li I-
attur wera t-thassib tieghu dwar tali nvolviment.

»In konkluzjoni, apparti |-fatt li ma jirrizultawx provi in sostenn tal-alleg-
azzjonijiet serjissimi maghmula mill-attur, il-komportament generali
tieghu jkompli jsahhah il-fehma tal-gorti li I-ilment tal-attur huwa
wiehed fieragh mahsub bhala I-ennezimu tentattiv ta’ dilungar inutli tal-
proc¢eduri.«

L-attur appella b’rikors tas-16 ta’ Dicembru 2022 li I-konvenuti wiegbu
ghalih fit-3 ta’ Jannar 2023. Qabel ma tqis I-aggraviji tal-appell il-qorti sejra

tgis eccezzjoni ta’ nullita tal-appell imressga mill-konvenuti.

L-ewwel raguni ghan-nullita mressqa mill-konvenuti hija msejsa fuq I-art.
46(5) tal-Kostituzzjoni u l-art. 4(5) tal-Att dwar il-Konvenzjoni Ewropea

[“Kap. 319”]. Dawn iz-zewg disposizzjonijiet tal-ligi jghidu hekk:

»(5) Ma jkunx hemm appell minn xi decizjoni skont dan I-artikolu li xi
talba jew it-tqanqgil ta’ xi kwistjoni tkun sempli¢ement frivola jew
vessatorja.«

L-ec¢ezzjoni ta’ nullita hija marbuta ma’ dik il-parti tas-sentenza illi tghid
illi “l-ilment tal-attur huwa wiehed fieragh mahsub bhala [-ennezimu

tentativ ta’ dilungar inutli tal-proceduri”.

Biex ma jinghatax dritt ta’ appell irid ikun hemm “decizjoni” li t-talba hija
frivola jew vessatorja, u mhux biss kumment fdak is-sens fil-konsider-

azzjonijiet. Ghalhekk, meta qorti tal-ewwel grad ma tkunx trid illi jithalla li

jsir appell mid-decizjoni taghha, ghandha taghmel hekk b’decizjoni fil-parti
dispositiva tas-sentenza u mhux b’kumment fil-motivazzjoni. Fil-kaz tallum
il-kumment tal-ewwel gorti ma huwiex parti mid-decizjoni u ghalhekk ma

huwiex bizzejjed biex ixejjen id-dritt ta’ appell.

Raguni ohra ghan-nullitd mressga mill-appellanti hija illi fis-seduta tat-22
ta’ Ottubru 2021 quddiem il-Qorti Kriminali presjeduta mill-Imhallef Edwina

Grima sar dan il-verbal:

»|d-difiza ressqet talba ghar-rikuza ghall-qorti kif presjeduta u ghamlet
ukoll kawza kostituzzjonali; b’dan maghdud id-difiza tiddikjara li ma
ghandha ebda dubju fl-integrita ta’ din il-qgorti kif presjeduta, gatt ma
kellha u gatt mhu ser ikollha, tiddeciedi kif tiddeciedi.

»Ir-ragunijiet ghaliex id-difiza mxiet b’dan il-mod huma radunijiet
purament ta’ natura legali u xejn aktar.

»ld-difiza qed tiddikjara li ma ghandhiex oggezzjoni li I-gorti kif
presjeduta tkompli bis-smigh pendenti I-kawza kostituzzjonali.

»ld-difiza tiddikiara in oltre li ma ghandha ebda oggezzjoni biex il-gorti
kif presjeduta f'dan I-istadju tkompli bis-smigh tal-kawza marbuta mat-
trattazzjoni fuq I-e¢éezzjonijiet preliminari u dan minghajr pregudizzju
ghall-ezitu kostituzzjonali u tat-talba hekk minnhom intavolata.«

Din il-gorti tifhem l-istqarrija tad-difiza fis-sens illi I-ilment huwa dwar
nugqgas ta’ imparzjalita oggettiva tal-qorti u mhux nuggas ta’ imparzjalita
soggettiva tal-gudikant. Peress illi d-disposizzjonijiet li jharsu I-jedd ghal
smigh xieraq iridu imparzjalita kemm soggettiva u kemm oggettva,
nugqgas ta’ dubju dwar |-imparzjalita soggettiva ma jxejjinx ilment dwar

nuqgqgas ta’ smigh xieraq.

Langas din, ghalhekk, ma hija raguni tajba biex tintlaga’ ec¢¢ezzjoni tan-

nullita tal-appell.

Nghaddu mela biex inqgisu l-aggravji tal-appell. Il-qofol tal-aggravju

essenzjalment huwa illi:

D S dak li ged jigi kontestat huwa jekk il-gorti tgawdix mill-
apparenza ta’ indipendenza u imparzjalita jew I-indipendenza
oggettiva rikjesta minn qorti ... ... ...

S, . l-apparenza ta’ indipendenza giet inkwinata bl-indhil tal-
Avukat Generali fil-pro¢ess tan-nomina. Huwa dan ii-proéess li gie
kontestat permezz tal-pro¢eduri kostituzzjonali.

Moot ven e il-motivazzjonijiet tal-ewwel gorti ma jaghmlu assolutament
ebda referenza ghall-aspett oggettiv tal-indipendenza tal-gudikant ...

e n e jirrizulta li I-proc¢ess kontra r-rikorrenti ma jirriflettix appar-
enza ta’ imparzjalita u indipendenza mehtiega ... ... ... «

ll-kwistjoni essenzjalment hija din: kien hemm rwol effettiv tal-Avukat
Generali fl-ghazla tal-imhallef illi jisma’ I-kaz? Jekk iva, u jekk jintghazilx
imhallef jew iehor jiddependi mir-rieda tal-Avukat Generali, mela ghandu
ragun l-attur ighid illi I-imparzjalita oggettiva tal-gorti tkun kompromessa, u
ma hemmx ghalfejn ni¢¢itaw sentenzi u awtoritajiet biex nghidu dak i
huwa owvju; izda jekk le, u jekk I-Avukat Generali ma ghandu ebda voce
in capitolo dwar |-ghazla tal-imhallef, mela I-proc¢ess jibga’ integru. L-
argumenti tal-appellant u l-awtoritajiet minnu citati jiksbu relevanza biss
jekk I-Avukat Generali ghandu rwol, dirett jew indirett, li jista’ b’xi mod

ikollu effett fuq I-ghazla tal-imhallef surrogat.

Rajna illi I-ligi ma taghti ebda rwol jew setgha, la lill-Avukat Generali u
langas, meta I-Prim Imhallef jikun ghamel rakkomandazzjoni dwar sur-
roga, lill-Ministru tal-Gustizzja?, fl-ghazla tal-imhallef i jigi surrogat. Fil-
kaz tallum l-att ta’ surroga ntbaghat lill-Avukat Generali minn funzjonarju
tar-registru tal-gorti ghax dik hija |-prassi: prassi zbaljata rizultat tal-
mentalita xi ftit jew wisq prevalenti fl-amministrazzjoni tal-qorti illi “hekk

inkomplu naghmlu ghax dejjem hekk ghamilna” u, fdan il-kaz, sfor-

»lzda meta I|-Prim Imhallef jongos milli jaghmel rakkomandazzjoni lill-President, il-
President ghandu jezercita din is-setgha fuq il-parir tal-Ministru responsabbli ghall-
gustizzja.« (Kost. 101A. (13))

26.

27.

tunatament avallata mill-Avukat Generali li messu mill-ewwel baghat I-atti
lura b’nota li ma hemm ebda lok ghall-intervent tieghu fil-materja. Minflok,
mexa mal-prassi bla ma ra jekk ghandhiex bazi legali, I-istess mentalita li
tohloqg formalitajiet zejda u inerzja i huma fost il-kawzi ewlenin tal-

inefficjenza tas-sistema.

Biex jitnehha kull dubju ghall-gejjieni, din il-qorti tghid espressament illi
qalet hazin l-ewwel qorti illi “I-firma [tal-Avukat Generali] kienet mehtiega
sabiex jitkompla I-pro¢ess tan-nomina”; qal ukoll hazin ir-redistratur tal-
gorti meta qgal illi “qabel ma jkun hemm il-firem kollha ma tmurx ghand il-
President ta’ Malta”; u ghamel hazin |-Avukat Generali li iffirma l-att ta’
surroga. ll-firma mehtiega hija biss dik tal-Prim Imhallef biex is-surroga

tmur ghand il-President ta’ Malta, hi X'inhi |-prassi li dahlet.

ll-kwistjoni izda tibga’: b’'din il-prassi zbaljata, I-Avukat Generali nghata

setghat li I-ligi ma tridx li jkollu fl-ghazla tal-imhallef surrogat?

Fil-kaz tallum I-ghazla tal-imhallef surrogat saret mill-Prim Imhallef gabel
ma ttiehdet l-inizjattiva zbaljata li I-att relativ jintbaghat lill-Avukat Generali.
Dan ga kien bizzejjed biex jorbot lill-President ta’ Malta biex jimxi “fuq ir-
rakkomandazzjoni tal-Prim Imhallef” kif irid l-art. 101A(13) tal-Kostituzz-
joni, li jghid illi setghat tal-Predident ta’ Malta dwar surrogi ta’ mhallfin
‘ghandhom ikunu ezercitati fuq ir-rakkomandazzjoni tal-Prim Imhallef”.
Ukoll Ii kieku lill-Avukat tal-Istat I-ghazla ma ghogbitux, ma seta’ jaghmel
xejn biex jibdilha. ll-kawza effettiva tal-ghazla tal-imhallef kienet id-
decizjoni tal-Prim’Imhallef, u hadd ma seta’ jibdel dik I-ghazla. II-ligi ssejah

din |-ghazla tal-Prim Imhallef bhala “rakkomandazzjoni” izda hija rakko-

mandazzjoni i torbot; |-Avukat Generali ma kellu ebda rwol, dirett jew
indirett, fdik I-ghazla, u ma kellu ebda setgha li jibdilha u langas il-Pre-
sident ta’ Malta ma kellu ghazla joqghodx jew le fuq ir-rakkomandazzjoni
ghax is-setghat tieghu “ghandhom ikunu ezercitati fuq ir-rakkomandazz-

joni tal-Prim Imhallef”.

Effettivament mela, il-legal vetting li seta’ ghamel I-Avukat Generali kien
biss ezercizzju voijt, inutli u irrelevanti ghax ma seta’ jibdel xejn u ma bidel
xejn. Serva biss biex holoq dan l-episodju inutli ghax |-Avukat Generali

gaghad fuq il-prassi bla ma qabel ra xi tghid il-ligi.

Billi ghalhekk I-ghazla tal-imhallef surrogat saret biss mill-Prim Imhallef u
minn hadd aktar, u xejn aktar ma kellu effett jew influwenza fuq dik I-
ghazla, ma hemm ebda raguni li oggettivament tohloq xi dubju dwar I-
imparzjalita tal-qorti li quddiemha geghdin jitmexxew il-pro¢eduri kontra |-

attur appellant.

ll-gorti ghalhekk tichad I-appell.

L-ispejjez tal-appell jingasmu hekk: sehem minn erbgha (%4) jhallsuh il-
konvenuti billi dawn ressqu ec¢¢ezzjoni ta’ nullita li ma ntlaqghetx; it-tliet

ishma |-ohra minn erbgha (%) jhallashom |-attur appellant.

Giannino Caruana Demajo Tonio Mallia Anthony Ellul
Adent President Imhallef Imhallef

Deputat Registratur

ar

